
   Эс ăçта çӳретĕн, ăнăçу?

Пĕчĕк ăнăçу çеç, пысăк мар.

Эп пĕлетĕп: такăр çыншăн çул,

Ăнăçу пулсассăн юнашар.



Пысăк ăнăçу мар, пĕчĕкки!

Килччĕ, килччĕ эсĕ ман пата!

Эс çумра пулсассăн ман пекки

Хăех кайĕ, утĕ малалла.



Эп вĕçертмĕп алăран сана!

Айĕн-çийĕн çавăрăп çĕре!

Пĕчĕк ăнăçу çеç, эс, мана

Малтанхи кун пулăшчĕ ĕçре!



Эс ăçта çухалтăн, ăнăçу?

Инçете манран ма тартăн эс?

Сан патна ăçта-ши тӳрĕ çул?

Еплерех сана тытса илес?

  